
Irene Avaalaaqiaq Tiktaalaaq aittuqtaujuq taaffuminga 2024 
Kamisinap Hunaliurnikkut Aittuutaannik 

Iqaluit, Nunavut (Iidjirurvia 10, 2025) – Nan’ngarijaujuq Eva Aariak, Kamisina 
Nunavunmut, ublumi uqaqtaa tunijaujuqhamun 2024 Nunavut Kamisinaup Hunaliurnikkut 
Aittuutaanik tun’ngahutigiplugu hunaliuqtiariktunik hunaliuqtit Nunavunmi.  

“Quvianaqtuq ilitarijaami Irene Avaalaaqiaq Tiktaalaaq akhurnaqtumik havaarijaani 
hunaliurnikkut,’’ uqaqtuq Kaminisa Aariak. "Ilitarijaujuq titiraujagutainnut, 
titiraujaqhimajunik, an’ngijunik hanaujaliurhimajunik, pinnikpiaqtuniklu haniraani 
nivinggajuqhanik.  Hunaliurnikkut pidjutihimajut inuuhirminut nunami unipkaanggitlu 
pitquhikkutigut anaanattianga uqautivaktainnik inminut.  Nunarjuamun 
tautuktuujaaqpagait uqaqtaujunik pitquhikkut inmi uqaqtait hunaujaliurhuni 
pinnikpiaqtuniklu kalanik.”    

Aittuuti, maningmik taktakhaq imaatun $10,000 taala, tunijauhimajuq ukiuq tamaat 
naunaittumun Nunavunmin hunaliuqpaktumik pipkaihimajumik an’ngijuamik 
tunihidjutipluni akuni havaagiplugu.  Hunaliuqti naunaijaqhimajungnaqhijun inmingnik 
tautungnaqtuni hunaliuqtuni, qun’ngiaqtipkaidjutini taiguaraqhaliurnirmunluunniit.    

"Tamna hunaliuqtaa Irene Avaalaaqiaq Tiktaalaaq pijuq nunaqjuaptingni ilitaqhinirmik 
avaliitpiaqtuqarnirmik aqhutlu pitquhikkut unipkaangnirmik.  Talvuuna 
aadlanggaqpiangnik piliurhimajait tammaktailidjutait tuhaqtipkaiplunilu Inuit 
unipkaangginnik, pitquhikkut in’ngilraangnitaniklu nunarjuamun.  Akhuuqtuq 
ayuqiqtuipluni inuulramingnun Inuit hunaliuqpaktunik, ikajuqhugit aulahimaaqtumik 
pitquhikkut unipkaangnikkut talvuunatigut hunaliurnirmik." uqaqtuq Kamisina Aariak.   

Una Nunavunmi Kamisinaup Hunaliurnirmik Aittuutaa piliuqhimajuq quviahuutigijaami 
hunaliuqpaktuni havagutainnik naunaittuni Nunavunmin hunaliuqtit. Niruarutit 
ihivriuqtauhimajun uumanga pukuktukhanin katimajiinnin, katimajiit pilgit angijunik 
qaujihimanirnik hanaujautinik pitquhiniklu Nunavunmi. Niruaqtauhimajun 
ihumaliurutigijauhimajun hunaliugutimingnut iniqpakhimajainnik nakuuniqarninginnik 
hulaqutidjutainniklu havakpagainnik. 

Aallanik ilitturipkaidjutikhanik, uqaqatigilugu: 
Wende Halonen 
Havagvia Kamisinap Nunavunmi 
867)975-5120 
Hivajautaa: (867) 222-0104 
 whalonen@gov.nu.ca 

